
Piööc de mïth kor në kuɛɛr 
yennë keek cɔk pol në rodha yic. 

DINKA

Yeeŋö ye luɛɛl de wɛ̈t ye cɔlë pol?
Piööc cï looi në pinynhom ëbɛn̈ ee ye nyuɔɔth ke mïth thi ŋoot ëke kor aye röth piɔɔ̈c̈ ku bïkkë röth ya yiɛk̈nhial të cï 
kee röth tääu në kuɛɛr lɔgɔk yennë keek piɔɔ̈c̈ në nyïny de pol thiekic nɔŋ kuɔɔny ye yiɛn̈ keek.

“Pol ee kë thiekic yennë käjuëc ke nyïc juakic tënnë mïth thi kor, ku bennë keek yiɛk̈nhial në gupken, në ciɛŋdenic ku jɔl ya 
täŋdenic. Piööc thiekic yennë mïth thi kor piɔɔ̈c̈ ee keek nyuɔẗh kuɛɛr lɔgɔk bennë keek ya piɔɔ̈c̈ ku bennë keek ya kuɔny 
agonnë keek ya cɔk rɔm pol bïï keek ya pol kennë mïth kɔk̈ peei. Në pol yic, ke mïth aye keek piɔɔ̈c̈ në tɛn̈ tɔn̈në pinynhom 
thïn, ku piööcë keek ëyadëŋ në ciɛɛŋ de kɔc, tɛn̈ tɔn̈në bɛï, käŋ ku jɔl ya nyïc në käjuëc yekkë keek looi në kööl yic ëbɛn̈.”

- VEYLDF, 2016, apäm. 14

Pol ee mɛnhdu kuɔny ago tɛn̈ tɔn̈në piny ya deet ku bï ya ŋoot ke yïk duciɛŋ̈ lɔgɔk bennë yen ya nyic. Në kuɛɛr ke pol 
yiic, ke meth alëu bï käŋ ya thɔɔ̈ŋ̈, alëu bï rɔt ya cak ke ye këdɛẗ peei, alëu bï ya jam, alëu bï käjöt ya cak, alëu bï bɛï ya 
caath, alëu bï kë cï rɔt looi ya thiɛɛ̈c̈ic, alëu bï ya jam, alëu bï thuaal ya thiɛɛ̈c̈, alëu bï ya jam, alëu bï ya piŋ, alëu bï tak, 
alëu bï këdɛẗ peei ya yök, alëu bï kä kɔk̈ peei ya jak kɔɔ̈ẗh ku ka alëu bï aŋuääc ya ŋöör. Pol ee kä kɔk̈ peei mat thïn cï 
mɛn de kä cïï mɛn de tɛɛr de ɣööc, cökëpiny de kä nuan kɔc, ba kä kɔk̈ jöt ya them në luɔɔi, ku käŋ ya tïŋ ëtë le keek 
thïn. Mɛnhdu abï ya piɔɔ̈c̈ në kä ke guɔp̈de ku jɔl ya kä kɔk̈ peei, bï ya piɔɔ̈c̈ në lööŋ ke pol, bï määth ya looi kennë kɔc 
kɔk̈ peei ku bï ciɛɛŋ piɛth ya yiɛk̈nhial ku ye kɔc thiääk kennë yen gam piɔɔ̈ẗh, agut cï dupiööc ëyen piɔɔ̈c̈ ku mïth kɔk̈ 
peei ye thiääk kennë yen.

Mïth thii kor alëu bïkkë ya pol keepɛï në thaŋdɛẗ, wennë kaa lëu bïkkë ya pol kennë mɛnh tök wennë mïth keerou ku kaa lëu 
bïkkë ya pol ëke ye akutnhom de mïth lik wennë akutnhom de mïth juëc. Pol alëu bennë awuɔɔu ya looi thïn wennë ka lëu bï 
ya looi ke cïnic awuɔɔu, alëu bï ya looi ëyadëŋ ke ye pol cïn kë rilic ye looi thïn wennë ye pol nɔŋic kë rilic ye looi thïn.

“Thɛɛ ke pol cïn kɔc kɔk̈ peei ye mïth dɔc jɔɔ̈n̈y, ee mïth gäm thɛɛ bï kee ya tak ku bïkkë kä riliic ya tak, bïkkë kä cï röth looi 
wënthɛɛr ya thiɛɛ̈c̈iic ku bïkkë ɣän kɔk̈ peei ya guik, në käkɔk̈ ke kuɔɔny cï keek bɛïbei ëke bennë ye luɔɔi kënnë ya looi.”

- VEYLDF, 2016, apäm. 21

Piööc yennë mïth röth në thɛɛ ke pol yiic 
Dupiööc ku kɔc lui kedhiɛ në rodha yic abï ajuiɛɛr kënnë ya juiir ago ya röŋ kennë mïth kɔɔr yen bïkkë lɔ në ye ajuiɛɛr 
kënnë yic. Abï yekënnë ya looi në ajuiɛɛr bïï kee mïth ya gäm käjuëc ke pol bïkkë keek ya kuanycök në ɣän lääu yiic, lëu 
bennë mïth ya cath ëke lääu në ɣööt yiic ku në baŋ biyic.

Abï ya naŋ kä nyic keek wënthɛɛr bï keek ya nyuɔẗh kɔc, cï mɛn de pool de diɛt, kuɛn̈ de akölkööl ku jɛɛ̈m̈ë yic ke käŋ. 
Në biäk dïït de köölic ëbɛn̈, ke mïth aabï ya naŋ kä bïkkë keek ya tak ku bïkkë keek ya looi në ɣän bïï keek ya lɔ pol thïn, 
ku yekkë yïïŋa kee bï ya pol kennë keek, ku bïkkë lɔ pol në thɛɛ keedë ëtënnë. Dupiööc aabï kuɔɔny ya gäm mïth ku 
bïkkë keek ya nyuɔẗh kä bïkkë keek ya looi të kɔɔrë mïth kuɔɔny.

Dupiööc aabï kuɛɛr juëc ke piööc ya juiɛɛ̈r̈ mïth agonnë keek ya kuɔny bïkkë nhïmken ya yiɛk̈nhial në nhiɛɛ̈r̈ bï keek 
piööc ya nhiäär, bïkkë käŋ ya kɔɔr bïkkë keek ya nyic, ku bïkkë ya naŋ piɔɔ̈ẗh kɔɔr piööc de kä ke pinynhom ku kɔc yekkë 
keek yök në nyindhiɛ. Ëkäkë alëu bï keek ya nyuɔɔ̈ẗh në pol bïkkë ya looi, ku yekkë yïïŋa bï pol ya jɔɔk, wennë bïkkë 
mïth ya tïŋ në pol bïï kee ya pol keepɛï.



DINKAPiööc de mïth kor në kuɛɛr yennë keek cɔk pol në rodha yic. 

fka Children’s Services
18 Harper Street, Abbotsford VIC 3067

03 9428 4471 | fkacs@fka.org.au
www.fka.org.au | Facebook @FKACS

References
Department of Education and Training, 2016. Victorian Early Years Learning and Development Framework.

Yeeŋö bïï mïth ya looi në thɛɛ bïï keek ya pol?
Pol ee mïth gäm thɛɛ bïï kee ya jam keepɛï ku bïkkë ya thiɛc̈ në thuɛl, bïkkë wël ya cak ku bïkkë keek ya kuanycök në cɔẗ 
në nyindhiɛ, bï keek ya piɔɔ̈c̈ në kuɛn̈ de nambaai ku aciɛɛ̈k̈ ke ciɛɛŋ tënnë kɔc thiääk kennë keek. Në pol yic, ke mïth 
aye röth piɔɔ̈c̈ në jam bï kee ya jam ku bïkkë röth ya rek kennë kɔc kɔk̈ ruääi kennë keek.

Mïth aye täŋden luɔɔi biyic ëyadëŋ agokë kä yekkë keek tïŋ dhil ya nyuɔɔth biyic tënnë kɔc kɔk̈ peei, cï mɛn de;

 • Bïkkë röth ya cak ëke thal kuïn

 • Bïkkë mïth ya muk ku bïkkë nyïn ya tïït në keek

 • Bïkkë ya kɔc ye mac liiu, bïkkë ya akïïm wennë bïkkë ya kɔc ye thuɔk̈ ɣaac yiic.

Ëkënnë abï mïth ya kuɔny agokë kä loi röth në pinynhom ëbɛn̈ ya deetiic ku jɔl ya wunden ëbɛn̈.

“Pol nɔŋic käjuëc ye kɔc liääp nhïïm ee ya kë thiekic arëëtic në kë yen mïth gäm täŋdïït ye keek käjuëc kɔk̈ peei dɔc tak. 
Agut cï täŋ yen rɔt yök ke ye raan töŋ de kɔc rɛɛ̈r̈ në pinynhom. Mïth abï keek ya kuɔny agokë wuɔɔ̈c̈ de kɔc juëc ya 
deetic ku bïkkë keek ya leec cï tɛn̈ tɔ ̈keek thïn ku bïkkë keek ya riɛü.”

- VEYLDF, 2016, apäm. 18

Në thɛɛ kɔɔr bennë mɛnhdu ke lɔ pol kennë mïth kɔk̈ peei, ke kaa bï lööŋ ya kɔn tɛɛric ago keek ya kuɔny bïkkë aciɛɛ̈k̈en 
ya kɔn deet në aciɛɛ̈k̈ bï keek ya kɔɔr ku aciɛɛ̈k̈ cïï keek bï ya kɔɔr. Nyooth de ye wɛẗ kënnë yenëkë, mïth alëu bïkkë 
lööŋ ya bɛïbei në thɛɛ bïï kee ya tïït agokë adiit jɔl tuaany ago riŋ. Päl bennë mïth ya puɔl̈ agokë ya tɔ ̈në akut de kɔc bï 
lööŋ ke pialë guɔp̈ de kɔc kedhiɛ ya juiir yiic, ku bïkkë nyïn ya tïït në adit yennëke kuɔɔny gäm kɔc ku bïkkë kuɔɔny ya 
gäm kɔc ke cïn atekthok. Yennë päl bennë mïth ya puɔl̈ kënnë abï keek ya kuɔny agokë ya tak apiɛth ku bïkkë ya luui në 
cökëpiny de kä nuan kɔc yiic, ku yekkë kuɔɔny gam në yïknhial de jam ku jɔl ya aciɛɛ̈k̈ ke ciɛɛŋ tënnë kɔc agut cï kuɛn̈ de 
nambaai ku kuɛn̈ de këriɛɛ̈c̈ ëbɛn̈.

Në poldenic, ke mïth alëu bïkkë nyïnydɛn tɔ ̈wënthɛɛr ya juakic ku täŋ de käjöt në kuɛɛr ye kɔc miɛẗ piɔɔ̈ẗh kedhiɛ.

Mïth aalëu bïkkë kä kɔk̈ ya dhuɔk̈ piny në thɛɛ juëc yiic arëëtic, ku bïkkë kä riliic ya lööm ku loikë keek ku ŋot ëke lɔ 
tueŋ në ajuiɛɛr bïï kee röth ya piɔɔ̈c̈ ku yekkë kee käkë kuanycök ago keek yiɛn̈ nyïc, kee käkë kedhiɛ aye kä cïï mɛn de;

 • Bï meth ya rɔk në kä bär ku bï lɔ nhial ke cïn kuɔɔny tënnë raan dɛẗ peei.

 • Bïkkë röth ya piɔɔ̈c̈ në pol yennë käŋ mac kɔɔ̈ẗh, mɛn ye cɔlë ‘jig-saw puzzle’ në thoŋ ë Liŋëlith, ago ya ŋic apiɛth ku 
ben kɔc ya wuɔɔ̈r̈ thïn.

 • Bïkkë alɛẗhken ya tääu në ke kɔɔ̈ẗh ke cïn kuɔɔny tënnë raan dɛẗ peei.

 • Bïkkë adin yennë nɔɔ̈k̈ ya kiɛɛ̈ẗ ago ya jɔt në kä thöŋ.

 • Bïkkë tɛm̈ de magath looi keepɛï

 • Bïkkë ya yöt

 • Bïkkë röth ya jɔp̈ keepɛï në adin ye riŋ kɔü.

Ëkäkë kedhiɛ, yekkë kä dït wennë yekkë kä kor, aye naŋ ariɔɔ̈p̈ piɛth rilic yekkë yiɛn̈ mïth kor, kennë bɛïken kedhiɛ ku jɔl 
ya dupiööcken ëyadëŋ agonnë piööcden ya lɛɛr tueŋ apiɛth.

Pol ee mïth gäm kee käkë; bïkkë miɛt de piɔü ya looi, bïkkë käŋ ya tiaam, bïkkë awɛɛ̈c̈ ya looi, bïkkë käŋ ya kuanycök, bï 
wël jöt ku nyïc ya bɛɛr them, bï wël bï keek luɛɛl biyic ya juiir, ku bï piööc ku tëët de käjöt ya juakic arëëtic.

Pol bennë mɛnhdu ya pol ee kueer töŋ ben rɔt ya piɔɔ̈c̈.


